Ձև N 3 
ՀՀ ֆինանսների նախարարություն
________________________________________ 
(ՀՀ պետական կառավարման համակարգի մարմնի անվանումը



ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈՒՆԻՍԻ 15-Ի ԹԻՎ 686-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ կրթության, գիտության, մշակույթի և սպորտի նախարարություն
	04.03.2025թ.

	
	N 01/20.1/6022-2025

	1. Առաջարկվում է Նախագծի 1-ին կետի 1-ին ենթակետը շարադրել հետևյալ խմբագրությամբ.
1) վերնագրում շինությունների և բառերը փոխարինել «անշարժ գույքերի, ինչպես նաև բառերով, իսկ «պաշտամունքային շինությունների բառերը փոխարինել «պաշտամունքային անշարժ գույքերի բառերով:
	Չի ընդունվել:
Պարզ չէ առաջարկության նպատակը և հիմնավորումը։ Մասնավորապես, պարզ չէ, թե նախագծով առաջարկվող փոփոխությունների դեպքում ինչ իրավական խնդիրներ կառաջանան։


	2. Առաջարկվում է նախագծի 1-ին կետի 2-րդ ենթակետը շարադրել հետևյալ խմբագրությամբ.
2) նախաբանից հետո պարբերությունում շինությունների և բառերը փոխարինել «անշարժ գույքերի, ինչպես նաև բառերով, իսկ «պաշտամունքային շինությունների բառերը փոխարինել «պաշտամունքային անշարժ գույքերի բառերով:
	Չի ընդունվել:
Պարզ չէ առաջարկության նպատակը և հիմնավորումը։ Մասնավորապես, պարզ չէ, թե նախագծով առաջարկվող փոփոխությունների դեպքում ինչ իրավական խնդիրներ կառաջանան։


	3. Առաջարկվում է նախագծի համարակալումը վերանայել:
	Չի ընդունվել:
Պարզ չէ առաջարկության բովանդակությունը, քանի որ նախագծում համարակալման խնդիր առկա չէ։

	2. ՀՀ կադաստրի կոմիտե
	05.03.2025թ.

	
	N ՍԹ/4394-2025

	Դիտողություններ և առաջարկություններ չկան:
	Ընդունվել է ի գիտություն:

	3. ՀՀ տարածքային կառավարման և ենթակառուցվածքների նախարարություն
	07.03.2025թ.

	
	N ԴԽ//7763-2025

	Դիտողություններ և առաջարկություններ չկան:
	Ընդունվել է ի գիտություն:

	4. ՀՀ պետական եկամուտների կոմիտե
	10.03.2025թ.

	
	N 01/3-3/14540-2025

	1. Սկզբունքային դիտողություններ և առաջարկություններ չկան:

	Ընդունվել է ի գիտություն:

	2. Առաջարկվում է նախագծով հստակեցնել «անշարժ գույքերի հողամասեր» հասկացությունը։
	Ընդունվել է ի գիտություն:
Նախագծի 1-ին կետի 2-րդ ենթակետով լրացվող 2-րդ կետը նախագծից հանվել է, քանի որ ՀՀ հարկային օրենսգրքի 227-րդ հոդվածի 1-ին մասի համաձայն՝ անշարժ գույքի հարկով հարկման օբյեկտ է համարվում անշարժ գույքը` հողամասերը և (կամ) դրանց բարելավումները, ինչը նշանակում է, որ նույն որոշման կիրառության իմաստով անշարժ գույք են համարվում նաև նույն որոշմամբ սահմանված հավելվածում ներառված անշարժ գույքերի հողամասերը։
Բացի այդ, նախագծի ընդունման հիմնավորմամբ ներկայացված է առկա խնդիրը և նախագծով կարգավորվող հարաբերությունների էությունը, որից բխում է, որ նույն որոշմամբ սահմանված հավելվածում ներառված անշարժ գույքերի հողամասերը նույնպես ազատվում են անշարժ գույքի հարկից։

	3. Անհրաժեշտ է համարվում նաև քննարկել անշարժ գույքի հարկից ազատման արտոնության կիրառության հարցն այն դեպքերում, երբ որոշման հավելվածում ներառված շինությունների զբաղեցրած հողամասերում առկա լինեն այլ շինություններ։ Վերջինս կարևորվում է այն իմաստով, որ անշարժ գույքի հարկը հաշվարկվում է միավոր անշարժ գույքի, այն է՝ հողամասի և դրանց բարելավումների համար:
	Ընդունվել է ի գիտություն:
Ընդհանուր առմամբ առաջարկությունն ընդունելի է։ Սակայն, առավել նպատակահարմար է առաջարկությանը անդրադառնալ գործնականում նման դեպքեր ի հայտ գալուց հետո, քանի որ կարող է գործնականում նման դեպքեր առկա չլինեն: Ընդ որում, տվյալ դեպքում կարող է հարցը կարգավորվել պաշտոնական պարզաբանումներ տրամադրելու միջոցով։

	4. Առաջարկում ենք նաև առաջիկա օրենսդրական փոփոխությունների շրջանակում քննարկել ՀՀ հարկային օրենսգրքի 230-րդ հոդվածում անշարժ գույքի հարկից ազատման արտոնությունների հստակեցման, ինչպես նաև նույնաբովանդակ արտոնությունների խմբավորման նպատակահարմարությունը։
	Ընդունվել է ի գիտություն:
Առաջիկա օրենսդրական փոփոխությունների շրջանակում կքննարկվի նաև արտոնությունների հստակեցման, ինչպես նաև նույնաբովանդակ արտոնությունների խմբավորման հարցերը։

	5. ՀՀ արդարադատության նախարարություն
	04.04.2024թ. 

	
	N /27.0.01/14574-2025

	1. Առաջարկվում է նախագծի 1-ին կետի 1-ին ենթակետի «ա.» և «բ.» պարբերություններով նախատեսվող փոփոխություններն միավորել՝ նկատի ունենալով, որ նշված փոփոխությունները կատարվում են Հայաստանի Հանրապետության կառավարության 2017 թվականի հունիսի 15-ի թիվ 686-Ա որոշման վերնագրում՝ իրար հաջորդող բառերում: Մասնավորապես, առաջարկվում է նախագծի 1-ին կետի 1-ին ենթակետում նշել, որ վերնագրում «շինությունների և» բառերը փոխարինել «անշարժ գույքերի, ինչպես նաև» բառերով:
	Չի ընդունվել:
Առաջարկության ընդունման դեպքում նախագծում փոփոխություն կատարելու արդյունքում ՀՀ կառավարության 2017 թվականի հունիսի 15-ի թիվ 686-Ա որոշման վերնագրում կիրառված «շինությունների» բառերից միայն մեկը կփոխվի «անշարժ գույքերի» բառերով, քանի որ հաջորդ «շինությունների» բառը վերնագրում գործածվում է առանց «և» շաղկապի:

	2. Առաջարկվում է նախագծի 2-րդ կետում «հրապարակման օրվան հաջորդող օրը» բառերն փոխարինել «հրապարակմանը հաջորդող օրվանից» բառերով՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 1-ին մասի կարգավորումը: Միաժամանակ, առաջարկվում է նախագծի 2-րդ կետից հանել «(ծագող)» բառը:
	Ընդունվել է:
Նախագծի 2-ին կետում կատարվել են համապատասխան փոփոխություններ:

	6. ՀՀ վարչապետի աշխատակազմի իրավաբանական վարչություն
	

	1. Նշվում է, որ նախագծի 2-րդ և 3-րդ կետերով նախատեսված դրույթները դուրս են նախագծի կարգավորման առարկայի շրջանակներից՝ հաշվի առնելով այն, որ ՀՀ հարկային օրենսգրքի 230-րդ հոդվածի 1-ին մասի 7-րդ կետի համաձայն՝ պետական սեփականություն համարվող պատմամշակութային նշանակության հարկման օբյեկտ համարվող անշարժ գույքի, ինչպես նաև կրոնական կազմակերպություններին սեփականության իրավունքով պատկանող` մինչև 1991 թվականը կառուցված, ՀՀ օրենսդրությամբ սահմանված դասակարգմանը համապատասխան, կրոնական, պաշտամունքային անշարժ գույքերի ցանկը սահմանում է Կառավարությունը:
	Ընդունվել է:
[bookmark: _GoBack]Հայտնում ենք, որ նախագծում 3-րդ կետ առկա չէ:
Նախագծի 1-ին կետի 2-րդ ենթակետով լրացվող 2-րդ կետը նախագծից հանվել է, քանի որ ՀՀ հարկային օրենսգրքի 227-րդ հոդվածի 1-ին մասի համաձայն՝ անշարժ գույքի հարկով հարկման օբյեկտ է համարվում անշարժ գույքը` հողամասերը և (կամ) դրանց բարելավումները, ինչը նշանակում է, որ նույն որոշման կիրառության իմաստով անշարժ գույք են համարվում նաև նույն որոշմամբ սահմանված հավելվածում ներառված անշարժ գույքերի հողամասերը։
Բացի այդ, նախագծի ընդունման հիմնավորմամբ ներկայացված է առկա խնդիրը և նախագծով կարգավորվող հարաբերությունների էությունը, որից բխում է, որ նույն որոշմամբ սահմանված հավելվածում ներառված անշարժ գույքերի հողամասերը նույնպես ազատվում են անշարժ գույքի հարկից։



